16 - §. А.ТЕМУРНИНГ БУНЁДКОРЛИК ҒОЯЛАРИ ВА ФАОЛИЯТИ

1. ТУРОН ЗАМИНИДА МУҒУЛ БОСҚИНЧИЛАРИГА ҚАРШИ МУСТАКИЛЛИК ВА ОЗОДЛИК УЧУН КУРАШ ХАРАКАТЛАРИ ВА БУ КУРАШДА ТЕМУРНИНГ ТУТГАН ЎРНИ

Кимки ўзбек номини, ўзбек миллатининг куч-қудратини, адолатпарварлигини, чексиз имкониятларини, унинг умумбашарият ривожига қўшган хиссасини, келажакка ишончини англамоқчи бўлса, Амир Темур сиймосини эслаши керак.

Ислом Каримов

XIV аср ўрталарида Чингизхон эгаллаб олган ерлар унинг меросхўрлари қўл остида бўлса хам, бу ерлар майда бўлакларга бўлиниб кетиб, уларда тожу тахт, хокимият учун ўзаро низолар кучайиб кетган еди. 1348 йилга келиб Шарқни Туркистон ерларида Мўғулистон феодал давлати ташкил топди, унинг хони этиб Чиғатой авлодидан  Туғлук Темур кўтарилди. Туғлук Темур дастлабки даврларданоқ ўз ерларини кенгайтириш мақсадида Мовароуннахр ерларига бир неча харбий харакатлар уюштирди. Мана шундай ички ўзаро урушлар авж олиб, ижтимоий, иктисодий, сиёсий инқироз кучайиб борган даврда тарих майдонига муғул босқинчиларига қарши курашда ном чиқарган буюк сохибқирон, мохир саркарда Амир Темур кириб келди.

Амир Темур Шахрисабз яқинидаги Хўжа Илғор қишлоғида Барлос бекларидан Мухаммад Тарағай оиласида 1336 йил 8 апрелда дунёга келган. Унинг амакиси хожи Барлос Кеш шахрининг хокими эди. Темур ёшлигиданоқ харбий махоратга эга шахс бўлиб, у ўз атрофига барлос уруғидан чиққан ёш жангчиларни тўплаган эди. 1360-1361 йилларда Туғлук Темур хеч қандай қаршиликсиз Мовароуннахр ерларига бостириб кирганида хожи Барлос Хуросонга қочади. Ватанпарварлик, миллий ғурур ва ифтихор хиссиёти кучли бўлган ёш Темур эса амакиси хокимлик қилиб турган ерларини душман қўлига бермаслик учун Туғлук Темур хизматига киради ва тез орада унинг ишончини оқлаб, Кеш вилояти ерларига хокимлик қилиш учун ер олади.

Амир Темурнинг бу иши Мовароуннахрда сиёсий тарқоқлик, ўзаро курашлар ва бошбошдоқлик хукм сурган даврдаги бирдан-бир тўгри йўл эди. Чунки Мовароуннахр амирларининг Туғлук Темурга қарши бош кўтариб чиқиши муғул босқинчиларининг Мовароуннахр ерларини яна бир бор вайрон этишига олиб келиши муқаррар эди.

Туглук Темур 1361 йилда Мовароуннахр ерларини бошқаришни тажрибасиз ўғли Илешўжага топширади. Лекин Темур Илешўжага хизмат қилишдан бош тортиб, ўша вақтда Балх хокими бўлиб турган Амир Козоғоннинг набираси Амир Хусаин билан иттифоқ тузади. Темур ўз хокимиятини мустахкамлаш мақсадида муғулларга қарши кураш бошлайди. Махаллий хокимият учун бўлган жангларнинг бирида, аниқроғи Сеистонда туркманларга қарши бўлган жангларда ўнг қўли ва ўнг оёғидан яраланиб бир умрга оқсоқ бўлиб қолади.

1363 йилда Туғлуқ Темурнинг вафоти Мовароуннахр учун бўлган курашларни кучайтириб юборади. Лекин мўғул босқинчилари осонликча Мовароуннахр ерларини бермасликлари маълум эди. Шу муносабат билан Амир Темур ва Туғлуқ Темур вафотидан сўнг Мовароуннахрдан хайдалган Амир Хусаиннинг бирлашган қўшинлари 1365 йилда Илешўжа қўшинларига қарши иттифоқликда кураш бошлайдилар. Тошкент ва Чиноз оралиғида бўлган машхур  "лой жанги" иттифоқчилар ўртасидаги келишмовчилик туфайли  мағлубият билан тугайди. Ушбу воқеалардан сўнг Амир Хусаин ва Амир Темур ўртасида дастлабки ихтилоф бошланади. "Лой жанги"да ғалабага эришган Илешўжа учун Мовароуннахрга кенг йул очилган эди.

У катта қўшинлар билан Самарқандга юриш бошлайди. Бу пайтда Самарқанддаги Мавлонзода ва Абу Бакр Ғалавий бошлиқ сарбадорлар Илешўжага қарши чиқадилар. Махаллий ахолининг ватанпарварлик намуналарини кўрсатиб қаршилик қилганликлари туфайли Самарқандни бир оз қамал қилиб турган муғул қўшинлари Мовароуннахрни бутунлай тарк этишга мажбур бўладилар.

Мовароуннахрда мўғуллар устидан қозонилган ғалаба хақида хабар эшитгач, Амир Темур ва Амир Хусаин Мовароуннахрга йўл олиб Самарқанд яқинидаги Конигул деган жойда сарбадорларнинг рахбарлари билан учрашадилар. Бу учрашувда ўзаро келишмовчилик келиб чиқиб, сарбадорларнинг рахбарлари хийла йўли билан ўлдирилади. Мовароуннахрда Самарканд тахтини Амир Хусаин эгаллаб, унинг хукмронлиги тикланади. Шу вақтдан бошлаб Амир Хусаин ва Амир Темур ўртасидаги муносабатлар янада кескинлашиб кетади.

Бу вақтга келиб, бутун Мовароуннахр ерларида ўзаро урушлардан сўнг ижтимоий-иқтисодий ахвол оғирлашиб кетган эди. Мана шундай бир вақтда, мамлакатда ўзаро урушларга бархам берадиган марказлашган давлат тизимини барпо этиш нихоятда зарур эди. Буни биринчи бўлиб англаган Амир Темур Амир Хусаинга карши зимдан кураш олиб бориб 1370 йилда Мовароуннахр тахтини эгаллашга муваффақ бўлади.

Ватан хақида қайғуриш, Ватан мустақиллигини тиклаш хақидаги ғоялар  юзага чиқиб, Амир Темур Балх шахрида чақирилган қурултойда Мовароуннахрнинг амири деб эълон қилинади. Темур ўз тасарруфида марказлашган давлатни юзага келтириш мақсадида Кеш шахридан Самарқандга кўчиб ўтиб, уни Мовароуннахрнинг пойтахтига айлантиради. Сохибқирон аниқ мулохазалари билан халқни зулмдан озод қилиш ва узоқ йиллик бошбошдоқлик хукмрон бўлган ерда марказлашган давлат тузиш мушкуллигини сезганлиги сабабли дастлаб мамлакатни ташқи хавфдан сақлаш мақсадида асосини барлос уруғлари ташкил этган енгилмас ва жанговор миллий қўшин тузади, уларга катта имтиёзлар беради.

Темур давлат бошқарувида, ички ва ташқи сиёсатда асосан ўз қўшинларига суянганлиги сабабли харбий ислохотга, яъни қўшин бошлиқларини танлаш, лашкар қисмлар, уларнинг жойлашиши, аскарларнинг қуролланиши ва харбий интизом масалаларига кенг эътибор берган. У қўшинларини ўнлик, юзлик, минглик каби аскар бирикмаларга бўлган. Унинг учун хар бир аскар жанг қилиш услубларини яхши билиши фарз хисобланган. Амир Темур лашкарларга хам катта эътибор бериб, улар низомни қатъий бажариши, жангда аёвсиз ва довюрак бўлиши, душманга юмшоқ муомалали ва адолатли бўлиши лозим деб хисобларди. Ибн Арабшохнинг ёзишича, Темур аскарлари ичида тақводор, саховатли, художўй кишилар кўп бўлган. Улар бечораларга хайру эхсон кўрсатиш, бошга оғир кунлар тушганда ёрдам қўлини чўзиш, асирларга юмшоқ муомалада бўлиш ва уларни озод этишга одатланганлар. Амир Темур доим жангда жасорат кўрсатган амирлар ва аскарларга алохида эътибор билан қаради. Натижада Сохибқирон уюшқоқлик хукм сурган юз минглик қўшинлари ичида интизомни мустахкамлаш билан ўз давлатининг пойдевори бўлган қўшин тузишга муваффақ бўлди.

Темур Мовароуннахр тахтини эгаллаган вақтдан бошлаб, ўз давлати чегараларини мумкин қадар кенгайтиришга киришади. Шу  мақсадда у Амударё ва Сирдарё оралиғидаги ерларни ўз тасарруфига олади. Хоразмга беш маротаба юриш қилиб, 1388 йилда уни бутунлай бўйсундиради, бу ерда хукмронлик қилаётган сўфийилар сулоласини тугатади. Темур ўзининг уч йиллик (1386-1388), беш йиллик (1392-1398), етти йиллик (1399-1405) юришлари давомида Озарбайжонда жалоирлар, Сабзаворда сарбадорлар давлатини, Хиротда курдлар давлатини тугатиб, Эрон ва Хуросонни ўз тасарруфига олади. 1394-1395 йилларда Олтин ғорда хони Тўхтамишга қарши юриш қилиб, унинг кўп сонли қўшинини мағлубиятга учратади ва Олтин ғорда худудини эгаллайди. Темурнинг бу ғалабаси Олтин ғордага жуда катта зарба бериш билан бирга Темур қўшинларининг Волга дарёси бўйларида бемалол юришларига хам кенг йул очди. Таъкидлаш жоизки, Темурнинг бу ғалабалари тарих сахнасида улкан ахамият касб этди.

Амир Темур 1398 йилда Хиндистонга қилган юришида Дехли шахрини, 1400 йилда Сурияга қилган юришида Халаб ва Байрут шахарларини, 1401 йилда Дамашқ шахрини эгаллайди.

1402 йилда усмонийлар империясининг султони Йилдирим Боязидга қарши юришида уни мағлубиятга учратди. Бу ғалаба билан Темур Европанинг усмонийлар асоратига тушишини бир неча ўн йиллар орқага суриб юборди.

Темур 1404 йилда Кичик Осиёдан Самарқандга келади ва Хитойга юриш учун харбий тараддуд кўради. Шубхасиз, Темур бу юриш учун узоқ йиллар тайёрланиб, жанг учун керакли бўлган маълумотларни йиллар давомида тўплаган эди. 1404 йилда Темур 200 минглик қўшин билан Хитой сафарига отланди. Аммо Темурнинг қаттиқ бетоблиги туфайли унинг қўшинлари 1405 йилнинг январ ойида Хитойга яқин бўлган чегара шахар Ўтрор шахрида тўхтайдилар ва шу ерда 1405 йилнинг 18 февралида буюк сохибқирон Амир Темур вафот этади. 

Амир Темур тарихидаги буюк саркардалар орасида алохида ажралиб туради. Лекин харбий тарихни махсус мутахассис сифатида ўрганувчилар эса, бошқа янада жиддийроқ мезонларга мурожаат этадилар. Улар олиб борилган хар бир жангни геололитик замин билан боғлиқ холда у ёки бу харбий юриш нима учун ғалабага олиб келганлигини атрофлича ўрганишга харакат қиладилар. Бизнинг тадқиқотимизга кўра, Амир Темур барча давр буюк харбий қўмондонлари орасида ўзига хос алохида ўрин эгаллайди. Унинг куч-қудрати ва чидамлилиги хам кишини лол қолдиради. У амалга оширган узоқ муддатли харбий юришлар (айримлари етти йилгача чўзилган) бунга яққол мисол бўла олади. Хатто хаётининг сўнгги йилларида хам Амир Темурда ғайрат-шижоат тўлиб тошганлигини кўрамиз. У Анқарада Боязидга қарши олиб борилган машхур жангни бошқарганида 70 ёш атрофида бўлган. Буюк саркарда сифатида Амир Темур ўз жангчиларини доимо курашчан вазиятда тутган. У жангга узоқ тайёрланиш орқали тез, шиддатли хужум уюштиришни афзал билган.

"Нотўғри холат, вазиятда мингта жангчи билан тургандан кўра, ўнта жангчи билан тўғри холат, вазиятда турган маъқул",- деб хисоблайди Амир Темур.

Стратегияда Амир Темур махоратини кўрсатувчи яна бир жихати, у  ўз олдига қўйган мақсадига (кўпинча) жангсиз эришиш қобилиятидир. Амир Темур ўз харбий фаолиятининг бошланишидаёқ илғор харбий кучлар устидан қўмондонлик қилиб турган Туғлуқхон билан ўта нозик (махфий) иттифоқ тузади. Бу эса, Амир Темурга ўзи бошқариб турган ерларда, ўзининг хукмронлигини мустахкамлашга имкон беради. Бундай иттифоқдошлар тузиш, унга бошқа айрим жангларда хам ғалаба қозонишга ёрдам берган. У ўз имперсиясини химоя қилишда иттифоқдош томонларни доимий равишда ўзгартириб хам турган. 

Амир Темур атоқли харбий ташкилотчи ва буюк саркарда эди. У ўз вақтида интизомли армия тузишга уни мохир қўмондонлар билан таъминлашга жанг чоғида қисмларни санъаткорона бошқаришга махораба тақдирини хал этувчи жойларга кўмак кучларини ўз вақтида усталик билан қўллашга хар қандай тўсиқ ва ғовлардан тадбиркорлик билан енгишга эришди. Душман мудофасини турли усуллар билан яксон қилиш ғаним мамалакатларнинг марказий ва йирик шахарларига қўққисдан кучли зарба бериш мустахкам иншоотларга эга бўлган қалъа қўрғон ва хисорларни узоқ муддат қамал қилиш душман кучларини иложи борича кенг кўламда қуршовга олиш (рақибни) душман кучларини таъқиб қилиш каби стратегик режаларни кўзлаб иш юритиш - Сохибқиронга кўплаб ғалабалар олиб келди. Амир Темур армияси тактик усуллари жихатидан ўзига хос хусусиятларга эга эди. Разведка эса аъло даражада йўлга қўйилган эди қисмлараро алоқа юқори савияда бўлиши харбий бошлиқларнинг тўғри танланганлиги (махораба) ғалабага салмоқли таъсир кўрсатган.

Амир Темурнинг Мухрида ва узугида хам иккита сўз "Ростии ва Расти» лари бор эди. Бу эса куч адолат ва озодликда, -демакдир.

Сохибқирон армиясида мунтазам қўшинга хос бўлган кўпгина белгилар мавжуд эди. Қўшин сон жихатидан аниқ ва пухта ташкил этилган, унинг жанговор тартиби - яққол такомил даражасига кўтарилган, қўшин ўз замонининг илғор қурол-яроғи, техникаси билан қуролланган, хар бир қисм, бўлинма айнан бир турдаги қурол-яроғ, техника-анжом билан таъмин этилган, бўлинмалар, қисмлар бир-биридан кийим-боши, кўтарган байроғи, хатто минган отининг туси орқали хам фарқланган. Амир Темур тоғли худудларда жанг харакатлари олиб бориш қобилиятига эга бўлган пиёдалардан тузилган махсус харбий қисмларни ташкил этди.

Юришлар олдидан Сохибқирон аркони давлат, Вазирлар, саркардалар, амирзодалар, беклар ва амирларни харбий кенгаш - машваратга тўплаган, сўнгра аскар йиғиш учун махсус буйруқ эълон қилинган, қисмлар харбий кўрикдан ўтказилган.

Сохибқирон ташкил қилган қудратли ва интизомли армия, жахоннинг ўша вақтдаги энг илғор армияси сифатида, хатто хозирга қадар хам буюк саркардалар харбий мутахассислар, тарихчи олимлар томонидан эътироф этилмоқда.

Амир Темур хақида Якубовский А.Ю қуйидаги сифатларини, яъни шахсий довюраклиги, сахийилиги, одамларни ажрата билиши ва ўзига ёрдамчилар танлай билиши, етакчи ролидаги қобилиятини алохида таъкидлайди. Бундан ташқари унинг юксак ташкилотчилиги кучли иродага эга эканлиги хамда чуқур зиддиятларга эга арбоб сифатида таърифланади. Амир Темур ички ва ташқи сиёсатида асосан қўшинига суянган. У харбий куч билан забт этилган мамлакатлар халқларини зўрлик ва ишонч орасида ушлаб турарди. Шунинг учун хам у харбий ислохга, айниқса қўшин бошлиқларини танлаш ва уларни тарбиялаш, лашкарий қисмлар ва уларнинг жойлашиш тартиби, навкар ва сарбозларнинг қуролланиши хамда ички интизом масалаларига нихоятда катта ахамият берган.

Амир Темур ўз "Тузуклари" да ёзади: "Жахонгирлик қилишга киришганимда тўрт нарсани хотирамда мустахкам сақладим. Биринчиси,-қайси мамлакатни забт этмоқчи бўлсам, тўғри тадбир ва кенгаш билан иш тутдим. Иккинчиси- хатога йўл қўймаслик учун хар бир ишни кўп ўйлаб, сергаклик ва эхтиёткорлик билан қилдим. Учинчиси - уч юз ўн уч асл зотли, шижоатли ва ақл-фаросатли эр йигитларни атрофимга бирлаштирдим. Тўртинчиси - бугунги ишни эртага колдирмаслик, юмшоқлик қилишга тўғри келса, мулойимлик қилдим:Қаттиққўллик ишлатиш вақтида эса, қатъий чоралар кўрдим. Шошмаслик керак ерда шошилмадим, шошиларли ишларни кечиктирмадим. Қайси ишни чораю-тадбир билан битиришнинг иложи бўлса, унда қилич ишлатмадим" . Темур қўшини ўнталик аскарий бирикмалар асосида тузилган лашкарлардан иборат эди. Лашкар "Туман"-ўн минглик, "хазора"- минглик, "хушун"-юзлик ва "аил"-ўнлик бирикмаларига бўлинган. Туманларда аскарларнинг сони ун минг, кушинда юз минг нафардан ортик булган. Амир Темурнинг ун минглик лашкарини бошкариш учун "туман оғаси", минглик бўлинмалар учун "мирихазора", юзликлар каби харбий мансабларни жорий этди. Уларнинг хақ-хуқуқлари, ойлик маоши белгилаб берилган. Масалан, оддий сипохий  маоши минган отини бахоси баробарида "Баходирлар 2-4 от баробарида аилбоши қарамоғидаги навқарга нисбатан икки баробар кўп, юзбоши ўнбошидан икки баробарлик кўпрок маош олган. Мингбошиларнинг маоши хушунбошиларнинг маошидан уч баробар ортиқ бўлган. Жангларда баходирлик кўрсатиб ғалаба қозонган амир учун инъомлар хам белгилаб  қўйилган. Масалан, кайси бир амир бирон қўшинни енгса ёки мамлакат ё вилоятни забт эта, у туг ноғора, баходирлик мартабаси, давлат кенгашларига бемалол кириш хуқуқи хамда бирон вилоятнинг ноиблиги билан сайланган".

Бўлинма бошлиқлари - амирлар Темурга тобе бўлган қирқ аймоқ (қабила)дан ўн иккитаси: барлос, аргин, жалоир, тулкичи, дулдои, муғул, сулдуз, тугои, қипчоқ, арлот, татар ва торхонлар орасидан сайлаб олинган. Амирлик мартабаси Темур фаолиятининг дастлабки йилларида унга содиқ бўлган 313 нафар кишига берилган. Булардан биттаси-амир ул-умаро, тўрттаси беклар беги, юзтадан-мингбоши, юзбоши ва ўнбоши бўлган. Бундан ташқари яна ўн икки нафар кишига биринчидан то ўн иккинчи даражали амирлик унвонлари берилган. ўн иккинчи даражали амир одатда амир ул-умаронинг (ноиби) ёрдамичиси хисобланган. Ўн икки амирнинг хар бирига биттадан байроқ ва биттадан ноғора, амир ул-умарога бир байроқ, ногора-ун минглик қўшин-туг ва чортуг, тўрт нафар беклар бегининг хар бирига биттадан байроқ, ноғора, чортуг ва бургу (карнай) берилган.

Амир Темур қўшинида айрим нишонлар қўшни бўлинмаларни хам фарқлаб турган. Масалан катта қизил байроқ, қўшин бошлиғи амир ул-умаро ёки беклар бегининг аломати эди. От елига боғланган найзали узун туг туман оғасининг, икки томонига кокиллар осилган икки дул ноғора юзбошининг аломати бўлган. Отлик қисмларни бошқариш учун махсус ажратилган суворий довулчилари, икки томонига икки дул ноғорадовул осилиб, жанг пайтларида суворийиларни (махорабага) жангга солиш мақсадида-улар бонг уриб қоқилган.

"Бўрон мамлакатда жабр-зулм ва фисқу-фасод кучайиб кетаркан, асл подшолар адолат ўрнатиб, зулмни йўкотиш ниятида ана шундай мамлакатга хужум бошлаши лозим. Чунончи, мен Мовароуннахр вилоятида адолат ўрнатиш ниятида уни золимлар қўлидан тортиб олдим". 

Абдураззоқ Самарқандийнинг ёзишича, харбий сафарда Амир Темур қўшинидаги хар бир жангчи ўзи билан бир йилга етадиган озиқ-овқат, камони билан ўттиз ўқли садок, совут, найза ва қалқон олган. Хар икки суворийнинг битта захира чопқир оти, урдуг охда хар бир "аил"-ўнлик қисмда биттадан чодир, қозон, кетмон, ўроқ, болта, бигиз, иккитадан белкурак, юзтадан игна, ярим ман арқон, битта ошланган пишиқ тери бўлиши шарт эди. Харбий сафарбарлик вақтида хар бир вилоят олдиндан белгилаб қўйилган асосий "асл" хамда захира "изофа", яъни "резерв". қўшимча қисмларни тўплаб берарди.

Вилоятлар тошотар (сангандоз), девор бузувчи (манжаник), ўқ отадиган (раъандоз ва нафтандоз) хамда ўзи отар қуролларни ишлата биладиган жангчиларни тайёрлаб берарди. Аскарий қисмларни вилоятлардан тўплаш билан товочи мансабидаги амалдорлар шуғулланар эди.

Амир Темур ва амир лашкарларга алохида эътибор берар эди. Хар бир зобит (бўлинманинг хушун ёки аилбошиси) жанг қилиш услубларини яхши билиши фарз саналган. Оддий навкар низомни катъий бажаришга мажбур бўлиб, жангда у аёвсиз ва довюрак бўлиши, ёмонлик қилган душманга эса юмшок муомала қилиши ва адолатли бўлиши лозим хисобланган. Қўшинлар харбий юришга чиққан вақтда, айниқса интизомга қаттиқ риоя қилинар эди. Хар бир бўлинманинг аилбоши, хушунбошиси, туман оғаси ва қўшин амири ўз ўрнини яхши биларди ва унга катъий риоя қиларди. Сафарда энг олдинда хар бир қўшин қисмлари билан энг довюрак ва ботир аскарлардан танлаб олинган хабаргир яъни хабарчилар деб юритилган. Айғоқчи-кузатувчилар бўлинмаси юрган. Хабарчилар орқасидан эса соқчилар бўлинмаси,-"ясовул" борган. Қўшиннинг асосий  қисмлари олдида "манглаи"-авангард қисмлар харакатда бўлган. Манглаи асосий кучлардан, баъзан эса бир неча туманлардан иборат бўлган. Манглаи билан қўшиннинг асосий қисмлари оралиғида эса қўмондоннинг қароргохи ва унинг ён атрофида изофа, яъни захира қисмлар жойлашган. Махораба жанг оқибатини ана шу захира қисмлар хал қилган. Юриш вақтида қўшинлар олдида алохида йўл бошловчилар-"кучорчилар" гурухи бўлган. Кучорчиларни қўшин қисмлари ўртасида Амир Темурнинг ўзи тақсимлаб берган. Амир Темурнинг қўшини асосий жанговор қисми-марказ хамда ўнг қанот (барангар) ва сўл қанот (жавангар)лардан иборат бўлган. Хар бир қанотнинг олдида қўриқчи манглаи-авангард, ён томонларда хам қўриқчи аскарий қўшилмалар-"канбул"лар бўларди. Шу тариқа Амир Темур қўшини етти қисм-"кул" лардан иборат бўлиб, булардан учтаси: Марказ, барангар, жавногарлар мустақил харакат қилган. Тўрттаси: иккита манглаи ва иккита канбулларга тобе қисмлар эди. Қўшиннинг бундай жойлаштирилишининг ўзига хослиги томони шунда эдики, унинг қанот қисмлари, марказий қисмига қараганда анча кучли эди. Бундан шубхасиз савкулжаиш (стратегия) хамда жангда турли хил мухораба услублари-табият жангини қўллаш мақсади кўзда тутилган. Шарофиддин Али Яздии қўшинни етти кул-қисмга бўлиб жойлаштириш тартибини биринчи бўлиб Амир Темур жорий қилган деб ёзади. Бу куллар жангларда мустақил харакат қилиб, фақат қўшин қўмондонига бўйсунган.

Амир Темур ўз тузукларида ёзади: "Кайси мамалакатни забт этган бўлсам, ўша ернинг обрў-эътиборлик кишиларини азиз тутдим, саидлари, уламолари, фузало ва машоиихларига таъзим бажо келтирдим ва хурматладим, уларга суюргол вазифалар бериб, маошларини белгиладим; ўша вилоятнинг улуғларини бўлса, ўз фарзандларимдек кўрдим. Мазкур мамалакатларнинг сипохлари учун даргохим эшиги очиқ эди. Хаммани қўрқув ва умид орасида сақладим".  Харбий юришлар вақтида йўлларда тўхтаб урдугох-қароргох қуришга тўғри келарди. Агар урдугох душманга яқинрок жойда жойлашса, унинг атрофи мудофаа иншоотлари-"турлар", хандалаклар, "чохпар" (чуқур ўра)лар ва "кочи"- марзалар билан ўраб олинар эди. Қўшиннинг (резерв) қўшимча қисмлари қўмондон урдугохини қуриқлаб турарди. Жанг пайтида улар зарур бўлган жойларда жангга солинарди. Қўриқчи канбуллар эса, душман қўшинининг ўнг ёки чап қанотини ёриб киришга ва ён томонларидан айланиб ўтиб, орқадан зарба беришига йўл қўймасликка харакат қиларди. Канбуллар энг ботир ва тажрибали аскарлардан тузилар эди. Қўшинда айниқса у жангга кирган пайтларида, пиёда асакрлар алохида ўринни эгаллаган.

Жанговор сафга тузилган пиёда қисмлар, отлиқлардан олдинда турар ва душман хужум қилган вақтда чохпар ва турлар (мудофаа иншоотлари) орқасига яширинган холда биринчи қўшин амирлари, пиёдалар билан отлиқларни жанговор тартибга жойлаштиришга алохида эътибор берардилар. Шундай қилиб, Амир Темур ўз замонасининг энг кучли ва жанговор қўшинини ташкил қилди. Аскар бошлиқлари ва навкарларини қаршилик кўрсатувчи кучларга нисбатан бешафқат рухида тарбиялашга муваффақ бўлди. У жанг қилишнинг янги усул ва йўлларини қўллади.

Забт қилинган мамалакатларда норозилик билдирган ёки қўзғолон кўтарган кишиларни шафқатсиз жазолади. Кўпинча кутилган хавф рўй бермасдан туриб, унинг олдини олиш чораларини кўрди.

Амир Темур қўшинини Жахонгир Саифуддин ва Пирхусаин Барлослар, Окбуга, Усмон Аббос, Мухаммад Султон Каамарии, Тибон Баходир, Урусбуга, Хамза Сулдуз, Амир Муризода, Мухаммад Казгон, Сарик Атка ва Музаффар Учкора каби жангларда шухрат қозонган махоратли сарханглари бошқарарди.

Амир Темур ўз тузукларида ёзади: "Амр этдимки, ўғри ва қароқчиларни "Есо асосида жазолансинлар ва яна буюрдимки, хеч бир шахар ва қишлоқда одамларни сари шумор  ва хона шумор  олмасинлар. Сипохийлардан бирон киши раиятнинг хонадонига зўрлик билан келиб тушмасин, раиятнинг от-уловларини тортиб олмасин. Хар бир мамлакатнинг раияти билан бўлган муомалада уларга нисбатан холислик билан иш тутсинлар. Яна буюрдимки хар бир мамлакатнинг гадоларига вазифа юклаб иш берсинлар, токи шу йўл билан гадолик расми йўқотилсин. 

Амир Темур ўзининг кенг кўламли юришларида қўллаган харбий техникани хам жуда яхши ва тўла-тўкис билган,  мисол учун, Хиндистонда Амир Темур аскарлари харбий филлар билан тўқнаш келиб қолганида ва уларга қарши боришга чўчиб турганларида, Амир Темур ўз жангчиларига чуқурлар қазиб, у ерга учли симлар ўралган устунлар қоқишни ва уларга шохларига хашак қўйилган буқаларни боғлаб қўйишни буюради. Бу тадбир эса жангда Амир Темур қўшинларининг ғалабасини таъминлаган ва у филларнинг жуда кўп қисмни қўлга киритиб, ўз харбийлари қаторига қўшиб олган.

Амир Темур ўз харбий юришларида нефт билан тўлдирилган мунгул қозонларидан хам фойдаланган.

Амир Темурда жанг пайтида энг зарур пайтда керакли жойда бўла олишдек, ажойиб хусусият хам мавжуд эди. Бу унга душманлари унинг мақсадини билиб олишга улгурмасдан, ўз вақтида оқилона қарорлар қабул қилиш ва уларнинг бажарилишини назорат қилиш имконини берарди. Боз устига, жанг майдонида унинг шахсан иштироки, энг оғир дамларда хам жангчиларини аниқ бўлиб қолган мағлубиятдан, кўпинча қутқариб хам қолган.

Амир Темур турли пайтлардан усталик билан фойдалана олган тадбиркор, ташкилотчи ва харбий қобилият эгаси хам бўлган. У ўз душманининг заиф томонларини аниқлаб, унга қарши қачон хужум қилиш кераклигини хам олдиндан билган. Амир Темурнинг сиёсати бошқа усуллар билан уришиш, яъни забт этилган мамлакатлар ва халқлар устидан назорат қилиш эмас, балки, сиёсатни у қанақа сиёсат бўлмасин (уруғчилик, дин ва империя учун), йирик харбий ўйиннинг бир қисми сифатида тушунган ва қурган.

Амир Темурнинг стратегик тафаккури иттифоқликни йўлга қўйишни икки даражада-уруғ ва минтақада амалга оширар эди. Лекин унинг кучайиши ва хокимиятини кучайтириш вақтларидаги усуллари фарқланишларига қарамасдан, шу икки даража умрининг охиригача ишлаб келди. Сиёсий ва худудий тўқнашувлардаги чаирлик қобилияти, минтақавий ўлчамда яққол сезиларли эди.

Иттифокчилардан стратегик мақсадларда фойдаланиш, туғма нозиклик билан қоришиб кетди. Жанг мобайнида Амир Темур нозиклашиб қолган қисмларига ёрдамга шошилар, чунки (қўққисдаги мағлубият) унинг бутун режасини барбод қилишлари мумкин эди. Унинг фаросати ва иймони шунчалик кучли эдики, хатто у ўз харбий юришларининг энг зарур нуқталарини тўхтатиб қўйиб, ундан хам зарурроқ (янгироқ) юришларини бошлаб қўяр эди, лекин шу вақтда хам у аввал қўйилган мақсадларини эсдан чикармасди. Амир Темур келажак юришларини мукаммал равишда тайёрлайдиган  хақиқий реалист эди. Амир Темурнинг стратегик дахоси, унинг уста геополитик бўлиш қобилиятига кўпрок хосдир.

Биринчи қарашда унинг тартибсиз кўринган юришлари, изчил хусусиятга эга бўлмасада, кейинчалик аниқ бир режага асосланган эди.

Амир Темур ўз салтанатига фақат бир маданиятни мажбуран киритмасдан, аксинча турли маданиятларни қўшиб (омухта қилиб), бугунгача тарихда ўз қимматини йўқотмасдан яшаб келаётган Овросиё ғоясини шахсан ишлаб чиққан биринчи шахс эди. Гроссетнинг таъкидлашича, "унинг (Темурнинг) харбий империяси туркий-форс, қонунчилик системаси туркий-чингизий -Хонот ва сиёсий-диний тартиби-араб" деб айтган. Зарурати жихатидан Амир Темур бу хислатларни устамонлик билан бирлаштира олган эди. Қўшилганда бу катта куч эди: Амир Темур шундай етук саркарда эдики, у кўчманчиларнинг қобилиятларини, муғулларнинг жасоратини, мўминларга хос иймон-эътиқодни ўзида (омухта) мужассамлаштирган эди. Шу маънода у маданиятдаги уйдирмалар, сиёсий тарздаги фактларга айланадиган хозирги вазиятга қараганда, ўша пайтларда кўп жихатдан илғанмайдиган тушунча бўлмиш,-хозирги замон "цивилизациялар тўқнашуви"нинг дастлабки даракчиси бўлган эди. Амир Темурнинг харбий қобилияти, унинг хар бир алохида минтақада жорий этган қонунчилигида хам кўринади. Шу билан биргаликда, Амир Темур ўз камчиликларини хам тушунар эди, лекин буни у бошқалар камчилигидан (бошқалар йўл қўйган хатолардан), тўғри хулоса чиқариш билан тўлдириб борган. Масалан, Тўхтамишнинг ишни пайсалга солиши, Боязиднинг манманлиги, форс амирларининг ўзларига бино қўйишлари ва бошқалардан оқилона фойдаланганини кўрамиз. Амир Темурнинг кучи унинг "буткул тугатиш ўрнига, ичдан қулатиш, кўриш ўрнига-тенглаштириш" йўлидан борганлигидадир. Бу нарса хозирги замон геополитика сиёсатига хам жуда мос келади. Бундан ташқари Амир Темур Марказий Осиёдаги воқеалар, бошқа хамма регионларга хам албатта таъсир этади, деб тушунган. Шу билан бирга у олиб борган сиёсат, харбий юришлар тўғридан-тўғри бўлмаса хам,-маълум маънода ўзга ташқи мамлакатларга  хам ўз таъсирини ўтказган.

Масалан, Амир Темур муғулларнинг Хитойга бўлган хавфини, Олтин Ўрдани олиш билан Москва Русига бўлган хавфини бартараф этди.

Шундай қилиб, Литваликлар ва половецларнинг Россияга хужумлари хам бархам топди. Амир Темур Константинаполнинг усмонли турклар томонидан забт этилишини ярим аср орқага сурди, бироқ Туркларни Кичик Осиёдан таъқиб эта бориб, Европада бир умрга қолишларига имкон берди.

Вилоят хокимлари, туман ёки шахар беклари қалъа қўрғон доругаларининг Амир Темур томонидан тузилган рўйхатга мувофиқ ўз жангчиларини зарур от-ўлови, қурол-яроғи, озиқ-овқати,ем-хашаги билан таъминлаши шарт хисобланган.

Шарофуддин Али Яздийнинг ёзишига кўра, Амир Темурнинг Дашти Кипчоққа қилган юриши (1390-1391) олдидан қўшинни бир йилга етадиган озиқ-овқат, қурол-яроғ, кийим-кечак ва бошқа сафар учун керакли ашёлар билан таъминлашни ўз ноибларига буюрган.

Амир Темурнинг харбий истеъдоди асосан икки йўналишда, мохир харбий ташкилотчи ва атоқли саркарда тарзида эркин намоён бўлди.

Амир Темур барпо этган армиянинг ички тузилиши ва қонун-қоидалари билан бошқа армиялардан мухим жихатлари билан тубдан фарқ қилар эди. Булар қуйидагилар:

Биринчидан: Амир Темур шарқда биринчилардан бўлиб, ўз армиясига ўт ирғитувчи қурол -радандоз олиб кирди.

Иккинчидан: Сохибқирон тоғли худудлардан жанг харакатлари олиб борувчи пиёдалардан тузилган махсус қисмларни ташкил қилди.

Учинчидан: Амир Темур жахон харбий санъати тарихида биринчи бўлиб, ўз қўшинини жанг майдонидан етти қўл бўлиб жойлаштириш тартибини жорий этди.

Туртинчидан: Амир Темур харбий санъат ривожига қўшган улкан хизматларидан яна бири, қўшин қанотларини жанг чоғида душман хужумидан мудофа қилиш ва аксинча ғаним кучларини ён томонидан айланиб ўтиб, ўнга ортидан зарба бериш мақсадида тузилган отлиқ қисм-канбулнинг жорий этилишидир.

Бешинчидан: Амир Темур ўз салтанати учун девон бошқарувининг икки тизимини таъсис этди. Улардан бири турк-мўғилларидан иборат Чиғатой қабиласи ва армия ишлари бўйича Девони-бузруг махкамаси, иккинчиси форс расмиятчиларидан иборат ўтрок ахолидан солиқ йиғиш ишлари бўйича Девони-аъло махкамаси бўлган. Унинг диққат марказида пухта ғалабага олиб келувчи қўшинни такомиллаштириш масаласи турган.

АМИР ТЕМУР ФАОЛИЯТИНИНГ  ЎЗИГА  XОС

XУСУСИЯТЛАРИ  ХАҚИДА

Биринчидан, у мамлакатда кучайиб кетган феодал тарқоқликка бархам берди, эл-юртни ўз туги остида бирлаштира олди. Марказлашган йирик феодал давлатга асос солди. Бу билан зироатчилик, хунармандчилик, савдо -сотиқ ва маданият ривожига мустахкам замин яратди.

Иккинчидан, Амир Темур бир қатор  xалклар ва юртларга мустамлакачилар зулмидан озод бўлишга ёрдам берди. Масалан ўша даврнинг энг қудратли подшохларидан хисобланган Боязид Илдиримни  (1389-1402) тор-мор келтириб (1402), Уcмонли туркларнинг истибдодлиги туруб қолган "Болкон" ярим оролидаги xалқлар ва мамлакатларга  озодлик бағишлади. Олтин Ўрда xони Тўxтамишни  (1376-1395) икки хукумронлигидан  қутулишини 300 йилга тезлаштирди.

Учинчидан Туркистон заминини хунармандчилик, илм-фан ва маданият ривожланган илғор мамлакатларга айлантирди. Амир Темурнинг саъи-харакати билан обод этилган шахарлар касабалар  қишлоқларни Шахрисабз, Буxоро, Ясси (Туркистон) шахарларда қад кўтарган  иморатлар "Темур ва темурийлар давлати", "Темурийлар маданияти", "Улуғбек ва Самарқанд", "Обсерватория мактаби" каби улуғ тушунчаларни дунёга келиши ва xалклари тариxига олтин харфлар билан ёзилиши хам Амир Темур номи билан боғлиқдир.

Даставвал шуни айтиш керакки, Амир Темур одоб-аxлоқ, иймон, эътикод, таълим-тарбияда ўзи юксакликка, мукаммаликка эришган сиймолардан биридир. Бунга ишонч хосил қилиш учун бобомизнинг ўзи томонидан яратилган одоб-аxлоққа оид дастурлар, ўгитлар, панд-насихатларни, шунингдек Сохибқирон хақидаги тариxий асарларни кўздан кечириш кифоя. Булар "Тузуки Темурий" ("Темур тузуклари"), "Малорузотий Темурий" ("Темурийнинг айтганлари") ва "Вокиоти Темурий" ("Темурийнинг бошидан кечирганлари") номи билан жахонга машхур бўлган асарларни, XВ аср муарриxи Фосих Ахмад Хавофийнинг "Мулжал-И Фосиший", Низомиддин Шомий (туғилган ва вафот этган йили маълум эмас) ва Шарофиддин Али Яздийларнинг машхур, "Зафарнома"си ибн Арабшох (1389-1450) нинг "Ажойиб улмоқдур ори аxбори Темур" (Амир Темур хакидаги xабарларда такдир ажойиботлари), Салохиддин ибн Мулло Аловиддин Хожи Эшоннинг (Салохиддин Тошкендий) қаламига мансуб "Темурнома" (Амир Темур қўрағон жангномаси, 1908) кабилар шулар жумласидандир.

"Сиёсатда маслахат, мулохазакорлик, ўйлаб иш қилиш қурол кучидан ун баравар фойдалироқдир", деган доно сўзлар Амир Темурга мансубдир. Бу сўзлар хозирги тилда низоли масалаларни сиёсий мулоқот, огохлантирувчи дипломатия йўли билан хал қилишни билдиради.

Амир Темурнинг тарихий хизмати яна шундан иборатки, унинг харакатлари туфайли Осиё ва Европа давлатлари тарихда биринчи марта ягона - жуғрофий-сиёсий  маконда  эканликларини хис этди.

Ислом Каримов

Темур ўзининг хаёти давомида харбий истеъдоди, мохир саркардалиги, дипломатлилиги ва етук давлат арбоби бўлганлиги туфайли миллий юксалиш ва инсонпарварлик рухи билан суғорилган улкан марказлашган давлат тузишга муваффақ бўлди. Сохибқирон турк-муғул анъаналарига амал қилган холда ўз давлати худудларини суюргол (улус) тариқасида инъом қилиш йўли билан бошқарган. Темур Мовароуннахрдан ташқаридаги ерларини тўрт улусга бўлиб, фарзандларига инъом этди. Бу масаланинг эътиборли томони шундаки, гарчи сохибқирон томонидан бўлиб берилган ерлар ички мустакилликка эга бўлсалар-да, лекин амалда батамом марказий хокимиятга бўйсундилар. Темурнинг ўта даражадаги зукколигини шундан билса бўладики, у улуслар ўртасида ўзаро низолар келиб чиқмаслиги учун уларнинг фаолиятини доимо ўзи назорат қилиб туради.

Темур давлатининг энг кўзга кўринган ва муаммоли томони шундаки, сохибқирон кичик бир вилоят доирасида тарбия топган бўлса-да, давлат мафкурасининг бошқарув таянчи кучли хокимият эканлигини тушунди ва давлат, салтанат ишларини юзага чиқаришда камчиликка йўл кўймайдиган вазирларни танлашга харакат қилди. Амир Темур вазир тўртта сифатга эга бўлиши лозим деб хисоблаган: биринчиси-асллик, тоза насллилик, иккинчиси-ақл-фаросатлилик, учинчиси-сипоху раият ахлидан хабардорлик, тўртинчиси-сабр-чидамлилик ва тинчликсеварлик.

Амир Темур хукмронлик қилган давларда давлатнинг марказий маъмурияти бошида девонбеги, аркбеги ва тўрт вазир турган. Вазирлар солиқлар йиғиш, мерос ишлари, аскарлар маоши ва уларни озиқ-овқат билан таъминлаш, сарой харажатлари билан боғлиқ бўлган ишларни бажарганлар.

Бу даврларда ерга эгаликнинг баъзи турлари мавжуд бўлиб, улар суюргол ерлар, вақф ерлар, жамоа ерлари эди. Хусусий ер эгалари тархон унвонини олганлар, давлатга солиқ тўлашда баъзи имкониятларга эга бўлганлар, вақф ерлар масжид ва мадрасаларга қарашли ерлар бўлиб, улар солиқ тўлашдан озод қилинганлар. Амир Темур даврида асосий солиқ даромад солиғи-хирож бўлиб, у олинадиган даромаднинг учдан бир қисмига тенг бўлган. Темур тузукларида ёзилишича, кимки бирон сахрони обод қилса, ёки ер ости сувларини тортиб оладиган иншоот қурса, ё, бирон боғ кўкартирса, ёхуд бирон ташландиқ ерни обод қилса, фақат ерни ўзлаштирганининг учинчи йили (биринчи, иккинчи йил умуман тўламаган) қонун доирасида хирож солиғи олинган. Ундан ташқари ушр, мол, сувлок каби солиқ турлари мавжуд бўлиб, улар йиллар давомида амал қилинган тартиб-қоидаларга биноан тўпланган. Солиқ тўпловчи солиқ йиғиш жараёнида солиқни яхши сўзлар билан тўплаши, ахолини калтаклаш холлари, занжирбанд этиш холлари келиб чиқмаслигини назорат қилиши шарт эди.

Амир Темур давлатни мустахкамлашда қонун-қоидаларнинг тутган ўрнига кенг эътибор берди. Француз олими Алфонс де Ламартин Амир Темур давлати хақида шудай деган эди: "Европа на Искандарда, на Атиллада ва на Московия зафарини қучган янги фотих Наполеонда адолатли қонунлар асосига қурилган бундай бошқарувни бунёд этган эмас". "Давлат ишларини, - деб ёзган эди Амир Темур, - салтанат қонун-қоидаларига асосланган холда бошқардим. Тура ва тузукка таяниб салтанатда ўз мартаба ва мақомимни мустахкам сақлаб турдим".

Сохибқирон мамлакат ободончилигига хам жуда катта эътибор берди. Дастлаб, Самарқандни пойтахт қилиб олгач, у жуда катта имтиёзларга эга бўлган шахарга айланади. Сохибқирон харакати билан Самаркандда дунёнинг йирик шахарларидан келтирилган бинокорлар, меъморлар томонидан масжидлар, мадрасалар, мақбаралар бино этилди. У хатто ғарибларга озиқ-овқат берадиган Ғарибхоналар, йўловчилар қўниб ўтадиган махсус жойлар хам қурдирган. Шахар атрофи мустахкам деворлар билан ўралиб, Оханин, Шайхзода, Чорсу, Коризгох, Сузангарон ва Феруза каби номлар билан дарвозалар қурилади. Темурнинг қароргохи сифатида ноёб маъмурий бино Кўксарой ва Бўстонсаройлар хам айнан шу ерда қурилади. Темур ноёб қурилишлардан ташқари Самарқанд атрофида ўзининг хешу акраболарига атаб турли гўзал боғлар қурдирди.

Темур улкан сохибқирон сифатида ўзининг она юрти Кешга катта диққат-эътибор билан қаради. Ёзма манбалардаги маълумотларга қараганда, Амир Темур Шахрисабзда Оксарой, жомеъ масжид, мадрасалар барпо эттирди. Сохибқирондаги улуғ саховатнинг яна бир томони шунда эдики, у бепоён даштлар билан қамраб олинган Туркистон шахрини хам ободончилигига кенг эътибор берди. Жумладан, Хожа  Ахмад Яссавий мақбарасини қуриш билан бу ерда нафақат ободончилик, балки кўчманчи ва ўтрок ахоли орасидаги муносабатни яхши йўлга қўйиш, уруғлар ўртасида тинчлик сақлаш мақсади ётгани маълум.

Амир Темур даврида янги шахарлар, савдо ва хунармандчилик кенг ривожланганлигини айтиб ўтмоқ лозим. Темурнинг саъи-харакатлари билан Бухоро, Шахрисабз, Тошкент каби шахарлар савдо ва хунармандчилик марказлари сифатида ривожланиб борди. Айниқса, бу даврларда хунармандчиликнинг кенг ривожланиши шахарларда хунармандчилик махаллалари, савдо расталари сони ортиб боришида катта ахамиятга эга бўлди. Сохибқирон савдо йўллари ривожига, унинг тинчлигига кенг эътибор бериб борди. Шахсан ўзининг назорати остида савдо йўллари назорат қилиб борилиши савдо карвонларининг хавфсизлигини таъминлади.

Амир Темур давлатининг мафкураси ижтимоий-иқтисодий хаётни изга солиб йўналтиришдан ташқари сиёсий хаётда хам куч кенг йўлга қўйилди. Сохибқирон чет давлатлар билан алоқани кенг йўлга қўйди. У давр шарт-шароитларига кўра ташқи сиёсатда катъий, фаол харакат қилиб, ўз салтанати довруғини жахон миқёсига чиқара олди. Сохибқироннинг Йилдирим Боязид устидан бўлган ғалабаларидан сўнг Франция, Англия, Генуя ва Византия эркин алоқаларни, савдогарлар ва мол алмашишни таклиф этган. Шундай қилиб у Европа давлатлари билан яқин қўшничилик қилиш, савдо карвон йўлларини ривожлантириш нияти борлигини кўрсатиб ўз давлати шухратини Европага тарқата олди. Унинг салтанатини довруғи бу мамлакатларга етиб бориши билан Франция, Англия, Генуя, Византия, Испания каби давлатларнинг қироллари сохибқирон билан сиёсий, иқтисодий, савдо алоқалари ўрнатишга интилганлар. Шу боис улар Сохибқирон хузурига мунтазам элчилар юбориб турганлар. Темурнинг чет давлатлар билан олиб борган дипломатик алоқаларида унинг ўғли Мироншох кўп  ёрдам берган.

Амир Темур даврида диний илмлар ва дунёвий фанлар барқарор бўлган. Сохибқирон ўз даврининг фан ва маданияти жонкуяри сифатида шухрат қозонди. Темур тақводор рухонийларга чуқур хурмат билан қаради. Уларнинг дуоларини олди, доимо камситилган мажаб тарафдорларини ўз химоясига олди. Дарвеш, фақир ва мискинларни ўзига яқин тутиб, уларни ранжитмаслик учун барча талабларни бажарди.

Ўрта Осиё халкларининг маънавий тараққиётида Темурнинг диний ва дунёвий билимларга эътибор бериши катта ахамиятга эга эди. Сохибқирон доимо илм ахли ва уламо билан сухбатда бўлиб, қалби тоза кишиларга талпинган. Темур давридаги илм-фан, меъморчилик, санъат сохалари ўз даврига нисбатан ўта даражада ривожланиб, юксак маънавий бойлик даражасига кўтарилди. Шу даврнинг нодир кўлёзмалари тарихнинг мўжизасига айланиб қолди.

Дин жамиятда мафкуранинг устунларидан бири бўлганлиги сабабли Сохибқирон динга кенг эътибор берди. У нафақат аскарларини, балки барча фуқароларини мусулмончилик рухида тарбиялашга харакат қилган. Унинг доимо амал қилиб келган "Куч адолатдадир" деган сўзлари унинг давлатни бошқаришдаги юксак қобилиятидан далолат беради.

Машхур муаррихлардан бири Низомиддин Шомий ўзининг "Зафарнома" асарида шундай ёзади: "... унинг адолати-ю сиёсати ўрнатилган кунларда Мовароуннахрнинг энг чекка жойларидагина эмас, балки Хутан чегарасидан Дехли ва Канбоит атрофигача, Бобил Абвобдан то Миср ва Рум худудигача бўлган ерлардан савдогарлар у ерда турсин, болалару, бева хотинлар хам ипакли матолар, олтин-кумуш ва энг зарур тижорат моллари келтирардилар ва олиб кетардилар. Хеч бир кимса уларнинг бир донига хам кўз олайтира олмайди ва бир дирхамига хам зиён етказмайди. Бу чексиз неъмат ва поёнсиз мархаматлар Амир Сохибқироннинг сиёсати ва адолати натижасидандир".

Бу ўринда шуни таъкидлаш жоизки, Темурнинг хаёти катта жангнома, у кўплаб мамлакатларни ўз тасарруфига олди. Лекин бу ердаги асосий масала-Темур шахсининг устунлигини ва идора қилиш қудратининг сирларини, мохир саркарда ва тинчлик посбони, фуқаро фаровонлиги рахнамоси сифатидаги шахс эканлиги, унинг юксак меъморий иншоотлар қуришдаги ўрнини изохлаш, унинг ечимини топишдир.

Буюк стратег, мохир сиёсатчи, эскирган ижтимоий муносабатларнинг қатъий ислохатчиси, савдо-сотиқ, хунармандчилик ва маданиятнинг хомийси бўлган Амир Темур "қонунлар ва урф-одатларга асосланган" давлатни барпо этди.

Ислом Каримов

Амир Темур ва темурийлар даврида ёзилган тарихий асарлар анчагина бўлиб, улар орасида "Темур тузуклари" буюк жахонгир хаётига ва фаолиятига бағишланган асарлар ичида шубхасиз алохида ахамият касб этади. "Темур тузуклари" жахоннинг машхур кутубхоналаридан жой олган қимматли асардир.

"Темур тузуклари" икки қисм, 56 та банддан иборат тарихий ва хукукий асар бўлиб, унда Сохибқироннинг давлат тузилиш ва мамлакатларни бошқариш хусусидаги нуқтаи назари баён қилинади. Бу асардан кўплаб шарқ хукмдорлари ўзларининг фаолиятлари давомида фойдаланганлар ва унга юқори бахо берганлар. Жумладан, Шох Жахон (1628-1657), Қўқон хони Мухаммад Алихон (1821-1842), Бухоро амири Абдуллахадхон (1885-1910) "Тузукот" дан парчалар кўчиртириб, улардан ўз фаолиятларида фойдаланганлар.

"Тузуклар"нинг биринчи қисмида Амир Темурнинг етти ёшидан то вафотига қадар (1342-1405 йил 18 феврал) кечган хаёти ва ижтимоий-сиёсий фаолияти, унинг Мовароуннахрда марказий хокимиятни қўлга киритиши, ижтимоий тарқоқликка бархам бериши ва марказлашган давлат тузиши, қўшни юрт ва мамлакатларни, масалан Эрон ва Афғонистонни ўз тасарруфига киритиши, Олтин ўрда хони Тўхтамишхон,  нихоят, буюк жахонгирнинг Озарбайжон, Туркия ва Хиндистонга қилган харбий юришлари ихчам тарзда баён этилган.

Иккинчи қисми Сохибқироннинг номидан айтилган ва унинг тожу тахт ворисларига аталган ўзига хос васият ва панду насихатларидан иборатдир. Унда давлатни идора қилишда кимларга таяниш, тожу-тахт эгаларининг бурчи ва вазифалари, вазир ва қўшин бошлиқларининг бурч ва вазифалари, амирлар ва бошқа мансабдорларнинг тожу тахт олдида кўрсатган алохида хизматларини тақдирлаш тартиби ва хоказолар хусусида гап боради.

Амир Темур ўз олдига улуг давлатнинг ички сиёсати ва ишчан давлат тизимини кадимий тажрибалардан ижодий фойдаланган холда тузиш, харбий сиёсатни замон талаби асосида тобора такомиллаштириб, муғул истилоси асоратларини тезроқ бартараф этиб, хўжаликни оёққа тургизиш, савдо-сотиқ, хунармандчиликни бир меъёрга тушириш ва ривожлантириш, ахоли манфаатларини химоя қилиш, ислом динига ривож бериш, илм-фан, маданият, меъморчиликни тубдан ривожлантириш, ободонлаштириш ишларини кенг кўламда жадаллаштириш каби долзарб вазифаларни қўйган эди. Унинг бундай саъи-харакатлари катта куч-ғайрат, маблағ, билим ва окилона тадбирларни талаб этар эди. Темур етук сиёсатдон ва мохир давлат арбоби бўлиб, у ўзидан аввал ўтган хукмдорлардан фарқли равишда, давлат ва мамлакатни бошқаришда бир ёки икки табақага эмас, балки ахолининг барча табақаларига суянган.
Амир Темур шахсини идрок этиш - тарихни идрок этиш демакдир.

Амир Темурни англаш - ўзлигимизни англаш демакдир.

Амир Темурни улуғлаш - тарих қаърига чуқур илдиз отган томирларимизга,        маданиятмизга, қудратимизга асосланиб, буюк келажагимизга ишончимизни  мустахкамлаш демакдир.

Ислом Каримов

Маънавий илдизларимиздан бири бу Темур маънавиятидир. Бу қудратли манба инсоният тарихида тенги йўқ марказлашган давлатчиликка, қонунчиликка асос солиш билан ер юзининг деярли хамма мамлакатларида ўрганилиб, хозирги кунда хам мухим ахамият касб этмокда. Биз фақат хозирги кунга келгандагина бу маънавиятни нақадар зарур эканлигини ва буюк келажак сари қадам ташлаётган халқимиз учун нихоятда қадрли эканлигини англамоқдамиз. 

Амир Темур инсонни қадрлай оладиган ва уни фарқлай оладиган улкан арбоб эди. Мусулмончиликда, "энг яхши кишининг икки қўли хам тўғри бўлади, у бир қўли билангина эмас, икки қўли билан хам яхшилик қилади", деган хикматли ибора бор. Амир Темур дўстига хам, душманига хам ана шундай икки қўли билан яхшилик қилди, қолганларни хам шунга ундади. "Тузукот" да хам, тарихий асарларнинг муаллифлари ибн Арабшох, Низомиддин Шомий, Шарафуддин Али Яздий, Абдураззоқ Самарқандий,  хам, де Клавихо кундалигида хам буни яққол кўриш мумкин.

Темур ўз фаолияти давомида Оллох буюрган олий инсоний фазилатларга астойдил амал қилди. Темур ўз фарзандларига қилган васиятда шундай дейди: "... Миллатнинг дардларига дармон бўлмоқ вазифангиздир. Заифларни кўринг, йўқсилларни зангинлар (бойлар) зулмига ташламанг. Адолат ва йиллик (яхшилик) қилмоқ дастурингиз ва рахбарингиз бўлсин". Адолатни шунчалик қадрлаган хукмдор албатта халқ орасида катта обру-эътиборга эга бўлиши табиий  хол эди.

Темурнинг "Куч-адолатда" деган сўзи хақиқатда шиорга айланиб, хамма даврлар учун жаранглаб турувчи ибора тусини олганлигини шохиди бўлишимиз мумкин. Темур халқнинг шикоятлари ва арзларини ўрганувчи махсус арзбеги лавозимини жорий қилган. Арзбеги шикоят, аризаларни кўриб чиқар, уларда кимлар айбдорлигини аниқлар ва бу хусусда кенгашга хабар қилар эди. Айбдорлар ким бўлишидан қатъи назар қаттиқ жазоланган. Солиқлар, молиявий масалаларда қатъий тартиб-қоида ўрнатилган. Рус шарқшуноси Д.Н. Логофет бу хусусда шундай деб ёзади: "... биз хозир зўр бериб интилаётган даромад солиғи деган нарса унинг (Темурнинг)  хокимиятида  ўшандаёқ  мавжуд  эди".

Темур маънавияти улкан манба ва туганмас бир булоқдир. У хозирги мустақилликка эришган давримизда, ёшларни Ватанга садоқат рухида тарбиялашда, миллий мафкура ғояларини фуқароларимиз онгига сингдиришда бу манбанинг ахамияти беқиёсдир. Шунинг учун хам Президентимизнинг Амир Темур таваллудининг 660 йиллик тантаналари ва кейинги вақтдаги қатор чиқишларида бу манбанинг ахамияти такрор ва такрор кайд этилмоқда. Темур маънавиятининг бизга ўргатувчи, сабоқ булгувчи жойлари жуда кўпдир. Зеро, бу маънавият-бобокалонларимизнинг бебахо маънавий бойлигининг бир бўлаги бўлиб, юртимиз равнақи ва порлоқ  келажаги учун хамиша хизмат қилажакдир.

Хурматли юртбошимиз Ислом Каримов. Амир Темур даври маънавияти, Сохибқирон шахсияти ва у қолдирган улкан мерос нима учун зарурлиги масалаларига тўхталиб, буни қуйидагича шархлаб бердилар: "Амир Темур аввало қудратли давлат қурган. Давлат қудратли бўлмаса, бетакрор маънавий мерос хам, обидалар хам, тарихий ёдгорликлар хам бўлмасди. Ўзбекистоннинг бугунги озодлигини мустахкамлаш даврида Амир Темур биз учун буюк давлат асосчиси сифатида қадрлидир. У давлат пойдеворини қурган, давлатнинг хуқуқий асосларини барпо этган. Унинг давлатчилик борасидаги фикрлари нафақат ўз даври, балки келгуси авлодлар учун хам катта ахамият касб этади. Амир Темур ўз давлатини ақл-заковат ва хуқуқий асос билан идора этган. Унинг "Давлат ишларининг туққиз улушини кенгаш, тадбир ва машварат, қолган бир улушини қилич билан амалга оширдим" деган


2.   А.ТЕМУР   САЛТАНАТИНИНГ   ҚАРОР   ТОПИШИДА

" НАҚШБАНДИЯ  ТАРИҚАТИ" НИНГ  ТУТГАН   ЎРНИ

Моварауннаxр,Xуросон,Xиндистон xамда яқин ва Ўрта Шарқ мамлакатларида кенг тарқалган, ўз даврига нисбатан илғор оқим бўлмиш нақшбандия тариқати  Xожа Боxовуддин Нақшбанд ( 1318-1389) номи билан боғлиқдир. Нақшбанд 1318 йилда Буxоро ёнидаги Касри Xиндувон қишлоғида туғилади. 

Тасаввуфнинг машхур билимдони, атоқли шарxшунос Е.Е Бертелснинг ёзишича, Нақшбанд таълимотининг асосида иxтиёрий равишдаги фақирлик ётади… Шунга биноан Боxоуддин  Нақшбанд умр бўйи деxқончилик билан, ўз қишлоғида унчалик катта бўлмаган ерга буғдой  ва  мош  экиб  кун кечирган.

Бу таълимот бошқалар меxнати билан кун кечиришни, текинxўрликни, ижтимоий  зулм ва истебдодни қатъиян қоралайди. Бу таълимот тарафдорлари тарки дунёчиликка,  бой-зодогонларнинг зулм ва истебдодига   қарши  бўлганлар, кишиларни фақат ўз қўли кучи, пешона тери  билан  xалол  мехнат  қилиб  кун  кечиришга  чақирганлар.

Xожа Боxовуддин Нақшбандийнинг xаёти ва фаолияти хақида турли-туман ривоятлар, хикоялар ва баxсли масалалар анча. У шандай  баxсли масалалардан  бири  унинг   таxаллуси -  темир буюмлар устида xар xил нақшлар ясаш билан машғул бўлган, яъни наққош ва рассом бўлган, шунга биноан унга " Нақшбанд" лақаби берилган, дейдилар. Бизнинг фикримизча "Нақшбанд" лақаби  мутафаккир  ва  мутасаввиф  xазратнинг ўз  талимотларидан, яъни 

" Нақшбандия " тарқатининг асосий қоидасидан келиб чиққан. Жомий, Навоий каби машxур нақшбандий олимлар,шоирлар фикрича " Нақшбанд" сўзи Оллоxнинг номини, Xудони дилга жо қилган Парвардигорни қалбига нақш қилинган, маънони билдиради.

3.  ТЕМУРНИНГ  "ТЕМУР ТУЗУКЛАРИ"  АСАРИДА  ИЛГАРИ                                                                                       СУРИЛГАН   ДАВЛАТЧИЛИК  ҒОЯЛАРИ.

Амир Темурнинг номи билан боғлиқ бўлган унинг "Темур тузуклари" (Тузукий Темурий), яъни Темурнинг бошидан кечирганлари номлари билан аталиб келган. "Темур тузуклари" Темур кодекси, яъни Амир Темурнинг давлатни бошқариш ва уни идора қилиш баён этилган бўлиб, xандалар тўпламидир.

"Темур тузуклари" икки қисмдан иборат: биринчи қисм Амир Темурнинг етти ёшидан тортиб, то сўнги кунигача бўлган хаёти тасвирланган.

Иккинчи қисми Жахонгир Сохибқирон Темур номидан шахзодаларга қарата айтилган васиятлар, панд-насихатлар ўрин олган. Унда Жахонгир ўз ворисларига қарата давлатини идора килиш санъатини нозик сирлари, қоидалари хақида амир, вазирлар, хокимларни танлаш уларни жой-жойига қўйиш, қўшин бошлиқлари, уларнинг xизматларини тақдирлаш хақида васият қилган эди. Сохибқирон Амир Темурнинг ибратли хаётий панд-насихатлари ва пурмаъно ўгитларининг хар бири мазмун ва маъно кенглиги, мантиқнинг кучлилиги, теранлиги таъсири умуминсоний қадриятлар асосига қурилганлиги билан алохида ахамият касб этади, улар хадсиз xазина, одоб-аxлоққа оид дастурлар учун амалдир. 

Сохибқирон Амир Темурнинг берган насихат ва сабоқлари унинг ўз даври  учун  қанчалик мухим бўлган бўлса, бугун мустақил Ўзбекистонни ривожланишида хам унинг илгари сурган ғоялари ўз ахамиятини йўқотган эмас. Бугунги Туркистон xалкларининг бирлашишида, ўзаро муносабатларнинг ривожланишида Темур тузукларидан фойдаланиш катта ахамият касб этади.

.

